
TB - Víkingur 0-2 (0-0)
0-1: Atli Gregersen, 59. (br.)
0-2: Bárður J. Hansen, 77.
Dómari: Rúni Gaardbo

TB: Ivan Stojkovic – Tórur Mortensen, Eirikur Magnusarson, Dmitrije Jankovic, Martin Tausen – 
Aron Sørensen (Poul Ingason, 66.), Jón Magnusarson (Gilli Sørensen, 60.), Rógvi Joensen, Dan 
Mortensen (Óli Johannesen, 75.) – Bojan Timic, Igor Grkajac
Gult kort: Dmitrije Jankovic, Jón Magnusarson, Tórur Mortensen
Víkingur: Geza Turi – Hanus Jacobsen, Atli Gregersen, Erling D. Jacobsen, Bárður J. Hansen – 
Sølvi Vatnhamar, Niclas Niclasen (Hans Jørgen Djurhuus, 65.), Fritleif í Lambanum (Hjartvard 
Hansen, 85.), Evrard Blé, Kaj Leo í Bartalsstovu – Lasse Qvist
Gult kort: Erling D. Jacobsen

EB/Streymur - KÍ 1-1 (1-0)
1-0: Arnbjørn Hansen 45.
1-1: Andy Olsen 67.
Dómari: Georg N. Rasmussen

EB/Streymur: René Tórgarð - Gert Hansen, Marni Djurhuus, Egil á Bø, Jónhard Frederiksberg - 
Pætur Dam Jacobsen, Sorin Anghel, Hans Pauli Samuelsen - Leif Niclasen, Arnbjørn Hansen, 
Niels Pauli Danielsen (Arnar Dam, 75.)
Gult kort: Marni Djurhuus, Sorin Anghel
KÍ: Andras Gango - Gunnar Christiansen, Sørmundur Kalsø, Jógvan Isaksen, Heðin á Lakjuni 
- Hjalgrím Elttør, Henry Heinesen, Páll A. Klettskarð (Páll A. Klettskarð, 81.) - Álvur F. 
Christiansen (Filip Djordjevic, 53.), Bárður J. Heinesen (Petur Andreasen, 70.), Andy Olsen
Gult kort: Sørmundur Kalsø, Jógvan Isaksen, Henry Heinesen

ÍF - NSÍ 2-1 (0-0)
0-1: Jann Martin Mortensen 73.
1-1: Bartal Eliasen 79.
2-1: Simon Skibsted 90.+2.
Dómari: Petur Reinert

ÍF: Jákup Mikkelsen - Áki Petersen, Bartal Eliasen, Høgni Zachariassen, Jan Ó. Ellingsgaard - 
Frank Poulsen (Jákup Johansen, 67.), Karl Løkin, Thomas Asmussen, Dánjal á Lakjuni (Nenad 
Saric, 74.) - Clayton Soares, Simon Skibsted
Gult kort: Karl Løkin, Bartal Eliasen, Jan Ó. Ellingsgaard, Simon Skiibsted
NSÍ: Kristian Joensen - Monrad H. Jcobsen, Jens Joensen, Helgi L. Petersen, Sjúrður Jacobsen - 
Árni Frederiksberg (Pál Mohr Joensen, 67.), Jann Martin Mortensen, Andras Frederiksberg (Óli 
Arge, 60.), Debes Danielsen - Klæmint A. Olsen, Magnus Olsen
Gult kort: Jens Joensen, Sjúrður Jacobsen, Pál Mohr Joensen

HB-B68 4-0 (0-0)
1-0: Christian R. Mouritsen, 48.
2-0: Fróði Benjaminsen, 58.
3-0: Andrew av Fløtum, 71.
4-0: Símun Samuelsen, 83.
Dómari: Eiler Rasmussen

HB: Teitur Gestsson – Tróndur Jensen, Vagnur Mohr Mortensen, Rógvi Holm, Alex José dos 
Santos (Hendrik Rubeksen, 83.) – Jógvan Skeel Nolsøe (Jógvan Rói Davidsen, 76.), Fróði 
Benjaminsen, Hallur Hansson (Kristin R. Mouritsen, 75.) – Christian R. Mouritsen, Andrew av 
Fløtum, Símun Samuelsen
Gult kort: Hallur Hansson, Fróði Benjaminsen (2), Jógvan Skeel Nolsøe
Reytt kort: Fróði Benjaminsen, 79.
B68: Hans Jørgensen – Niklas F. Joensen, Johan Dávur Højgaard, Remi Langgaard, Einar T. 
Hansen – Dánjal Pauli Højgaard (Kristian Anton Andreassen, 60. (Oddur Árnason Højgaard, 
86.)), Ndende Adama Guéye, Jústinus R. Hansen, André Olsen, Bjarki Johannesen (Hákun 
Edmundsson, 60.) – Christian Høgni Jacobsen
Gult kort: Einar T. Hansen, Niklas F. Joensen

B36 - FC Suðuroy 1-0 (0-0)
1-0: Sekou Tidiane Sovare 90.+6.
Dómari: Ransin N. Djurhuus

B36: Meinhardt Joensen – Bárður Olsen, Jonas Flindt Rasmussen, Sekou Tidiane Sovare, Símun 
Joensen – Jákup á Borg (Dánjal Rói Olsen, 85.), Súni Olsen, Klæmint Matras (Atli Danielsen, 
85.), Róaldur Jacobsen - Símun Hansen , Lukasz Cieslewicz
Gult kort: Jákup á Borg, Lukasz Cieslewicz
FC Suðuroy: Stanislaw Kuzma – Suni úr Hørg, Sasa Kolman, Heini Vatnsdal, Kári í Lágabø - Palli 
Augustinussen, Ingi Poulsen, David Asara, Poul N. Poulsen, Jón Áki Jacobsen (Jón Krosslá 
Poulsen, 46.) - John Tordar Poulsen (Brandur M. Suðuroy, 69.)
Gult kort: Suni úr Hørg, Ingi Poulsen, Poul N. Poulsen, Stanislav Kuzma

nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 HB	 1	 1	 0	 0	 4	 0	 +4	 3 
2	 Víkingur	 1	 1	 0	 0	 2	 0	 +2	 3
3	 ÍF	 1	 1	 0	 0	 2	 1	 +1	 3 
4	 B36	 1	 1	 0	 0	 1	 0	 +1	 3
5	 KÍ	 1	 0	 1	 0	 1	 1	 0	 1 
6	 EB/Streymur	 1	 0	 1	 0	 1	 1	 0	 1
7	 NSÍ	 1	 0	 0	 1	 1	 2	 -1	 0 
8	 FC Suðuroy	 1	 0	 0	 1	 0	 1	 -1	 0
9	 TB	 1	 0	 0	 1	 0	 2	 -2	 0 
10	 B68	 1	 0	 0	 1	 0	 4	 -4	 0

Effodeildin

Jóannes Hansen

Einki er nýtt undir sólini. Hon sá í 
Gundadali leygardagin, tá ið lands­
kappingin fór á rull, og tá ið dóm­
arin hevði bríkslað fyri síðstu ferð 
fegnaðust meistararnir í B36 sum 
um, at teir høvdu vunnið FM, og 
gestirnir í FC Suðuroy tveittu seg á 
vøllin í iðran sum um, at teir vóru 
fluttir niður.

Sjónin hevði sína uppløgdu søgu. 
FC Suðuroy hevði við dugnasemi, 
nærlagni og við at halda seg til tað, 
sum teir høvdu avrátt við venjaran, 
Poul F. Joensen, megnað at hildið 
tørn, og tá ið vanliga leiktíðin var 
farin, og sekundvísarin hevði verið 
fimm ferðir eyka runt, var støðan 
framvegis málleysur javnleikur.

Frustratiónirnar sóust á 
meistaraliðnum. Síðstu løtuna 
sóu Jákup á Borg og síðani Lukasz 
Cieslewicz gult fyri fríspørk, 
sum strongdir spælarar gera, 
og meistaravenjarin Mikkjal 
Thomassen gav sína misnøgd til 
kennar yvir fyri dómaranum, sum 
vísti venjaranum út um girðingina.

Í B36 skýlinum bitu tey negl, 
men so var tað, at alt loysnaði: 
Tjúgu sekund áðrenn teir seks min­
uttirnir, sum dómarin hevði lagt 
aftrat, vóru farnir, sendi Súni Olsen 
hornaspark innfyri, og við handara 
stólpan stakk nýggi miðverjin, 
Sekou Tidiane Souare, seg upp og 
við høvdinum stýrdi hann bóltin í 
málið.

Stórur fagnaður í heimaleguni, 
og vónbrotnu suðuroyingarnir 
kundu í huganum spola tvey ár 
aftur til fyrsta umfarið í 2010. Tá 
misti FC Suðuroy eisini í yvirtíðini 
í Gundadali í fyrsta umfari.

Ta ferðina var mótstøðuliðið HB, 
og tá ið Jón Krosslá Poulsen við 
brotssparki tveir minuttir undan 
dystarloki umsetti brotsspark til 
mál fyri FC Suðuroy, sum hann 
bæði tá og nú umboðaði, so lá tað 
í luftini, at hetta var sigursmálið til 
4-3.

Men HB svaraði aftur í yvirtíðini, 
tá ið Þórður S. Hreiðarsson javnaði 
til 4-4!

Eisini leygardagin misti FC 
Suðuroy á stokkinum, og mál­
skjúttin, Sekou Tidiane Souare, 
sum fyri fyrstu ferð var í B36 
miðverjuni í landskappingardysti, 
stórfegnaðist.

– Mótstøðumenninir vóru  sera 
væl  skipaðir,  og tí varð uppgávan 
eisini sera trupul hjá  okkara 
áleyparum.  Tí gjørdist talan um 
ein dyst,  sum kravdi sera hart 
arbeiði frá okkara síðu, og tað góvu 
allir spælararnir sín part í. Tað snýr 
seg um, at vit vunnu, og so er tað 
líkamikið, um avgerandi málið fellur 
í fyrsta ella seinasta minuttinum. 
Tað snýr seg um at trúgva 
upp á  møguleikan,  og tað gera 
vit altíð. Tað gjørdi eg eisini, tá eg 
fór fram til seinasta hornasparkið, 
segði væl nøgdi skarprættarin eftir 
dystarlok.

Kendu ikki vitjunartíðina
Um tað ikki hevði eydnast at vinna 
fulla úrtøku, so kundu heima­
menninir havt iðrað seg yvir fleiri 
misnýttar møguleikar. Ikki minst 
liðformaðurin Klæmint Matras 
misnýtti, tá ið hann í 2. hálvleiki 
og mitt fyri málinum úr stuttari 
fjarstøðu sendi bóltin uppum. Og 
Jákup á Borg, Lukasz Cieslewicz 
og aðrir høvdu eisini snínar møgu­
leikar.

Tað er eisini ein sannroynd, at 
undirtippaða FC Suðuroy hevði 
sínar risa stóru møguleikar, og 
at teir vóru misnýttir. Meinhardt 
Joensen í B36 málinum átti sín lut í, 
at gestirnir ikki løgdu seg á odda, tá 
ið hann tvær ferðir bjargaði meistar­
liga í ein móti einum støðum.

Í fjør var David Asare dyggur 
og tryggur málskjútti, tá ið Suður­
oyarliðið hevði kós móti uppflyting, 
men leygardagin var hann ikki so 
tryggjur, sum hann var tað fyri ein­
um ári síðani, og tað kostaði.

Hóast suðuroyingarnir høvdu 
verið undir stórum trýsti, so høvdu 
teir verið væl skipaðir, og teir høvdu 
hildið tørn í meiri enn 95 minuttir. 
Tí var tað ikki so undarligt, at teir 
vóru so vónbrotnir. Nú er nøsin 
vend móti næstu avbjóðing, og 
hana kunnu teir fara undir vitandi, 
at teir leygardagin stóðu meistar­
unum kurl, og ikki mistu fyrrenn á 
stokkinum!

joannes@sosialurin.fo

Ikki vinir við 
yvirtíðina
Fótbóltur Søgan var tann sama leygardagin, sum hon var, tá ið 
FC Suðuroy fyri tveimum árum síðani í fyrsta umfari var í Gundadali


